
«Շերամ» անսամբլի և Վարդան Բադալյանի բարեգործական համերգի
Ներկայացվող նախագիծը` Ժողովրդական երգի համերգ

Կազմակերպող ընկերության անվանումը` «Ծիրանափող» մշակութային, երիտասարդական ՀԿ
Ընկերության գտնվելու վայրը` ք. Գյումրի, Անկախության հր. 9ա շ 3-րդ հարկ

Ծրագիր/բովանդակություն` Սույն թվականի սեպտեմբերի 12-ին ՀԿ-ն նախատեսում է Գյումրու Վ. Աճեմյանի անվան պետական դրամատիկական թատրոնում կազմակերպել ժողովրդական երգի բարեգործական համերգ՝ «Շերամ» անսամբլի և մեներգիչ Վարդան Բադալյանի մասնակցությամբ: Համերգի հասույթն ամբողջությամբ ուղղվելու է  «Գյումրին առանց տնակների» հիմնադրամին, որը հնարավորություն կտա Գյումրիում բնակարանի ձեռքբերման և ևս մեկ տնակում բնակվող անօթևան ընտանիքի բնակարանային խնդրի լուծմանը:

Նպատակը` Հասարակության մեջ վերաիմաստավորել հայ ժողովրդական, գուսանական և հայրենասիրական երգարվեստը, սեր արթնացնել դեպի ազգային երգն ու երաժշտությունը, ինչպես նաև նպաստել Գյումրիում ևս մեկ տնակում բնակվող ընտանիքի բնակարանային պայմանների բարելավմանը։

Ակնկալիքներ/արդյունքներ` 
Համերգային ծրագրի արդյունքում ակնկալվում է՝
· տարածել ժողովրդական երգը Գյումրու մշակութասեր հասարակության շրջանում,
· ևս մեկ անգամ արժևորել աշուղ Շերամի 160-ամյակը Գյումրիում,
· Գյումրու հանդիսատեսին ներկայացնել ժողովրդական երգը՝ «Շերամ» անսամբլի և մեներգիչ Վարդան Բադալյանի մասնակցությամբ,
· ամրապնդել մշակութային կապերը Գյումրու և Երևանի մշակութային գործիչների մեջ,
· համերգից ստացված հասույթի հաշվին «Գյումրին առանց տնակների» հիմնադրամի հետ համատեղ լուծել Գյումրու ևս մեկ տնակաբնակ ընտանիքի բնակարանի հատկացման խնդիրը:
Անցկացման վայրը` ք. Գյումրի, Վ. Աճեմյանի անվան դրամատիկական թատրոնի շենք

Անցկացման ժամկետը` սեպտեմբերի 12, 2017 թ.
